
BO‘LAJAK BOSHLANG‘ICH 
SINF O‘QITUVCHILARINING 

TANQIDIY TAFAKKURINI 
RIVOJLANTIRISHNING 

NAZARIY ASOSLARI
G‘ofurova Mohidil Sayfutdin qizi

Oliy ta’limni rivojlantirish tadqiqotlari markazi
1-bosqich tayanch doktoranti

Annotatsiya: Mazkur maqolada bo‘lajak boshlang‘ich sinf o‘qituvchilarining tanqidiy tafakkurini shakllantirishning fun-
damental elementlari va ularning pedagogik ahamiyati tadqiq etiladi. Maqolada tanqidiy tafakkurning asosiy element-
lari tahlil qilinib, talabalarda ushbu ko‘nikmani shakllantirishning samarali strategiyalari taklif etilgan. Tadqiqotda tanqidiy 
tafakkurning 4K tamoyillari va bosqichma-bosqich rivojlanish mexanizmlari tahlil qilingan.

Kalit so‘zlar: tanqidiy tafakkur, o‘z-o‘zini baholash, real muammoli vaziyatlar, 4K modeli, kognitiv rivojlanish, ijtimoiy-emot-
sional ta’lim (SEL).
Abstract: This article examines the fundamental elements of critical thinking formation in future primary school teachers 
and their pedagogical significance. The article analyzes the main elements of critical thinking and proposes effective 
strategies for the formation of this skill in students. The study analyzes the 4K principles of critical thinking and the mech-
anisms of its gradual development.

Key words: critical thinking, self-assessment, real-world problem situations, 4K model, cognitive development, 
social-emotional learning (SEL).
Аннотация: В данной статье рассматриваются фундаментальные элементы формирования критического мыш-
ления у будущих учителей начальной школы и их педагогическое значение. Анализируются основные элементы 
критического мышления и предлагаются эффективные стратегии формирования этого навыка у учащихся. В 
исследовании анализируются принципы критического мышления по модели 4K и механизмы его постепенного 
развития.

Ключевые слова: критическое мышление, самооценка, реальные проблемные ситуации, модель 4K, когни-
тивное развитие, социально-эмоциональное обучение (СЭО).

KIRISH
Tanqidiy tafakkur (critical thinking) - bu ma’lumotlarni shunchaki qabul qilish emas, balki ularni tahlil qilish, 

baholash va sintez qilish orqali yangi mazmun yaratish jarayonidir. Ilmiy adabiyotlarda “tanqidiy tafakkur” 
tushunchasi ko‘p qirrali fenomen sifatida talqin etiladi. “Tanqidiy fikrlash” atamasi ilk bor XX asrning ikkinchi 
yarmida vujudga kelgan bo‘lib, falsafa va pedagogik ensiklopedik lug‘atlarda tanqidiy tafakkur quyidagicha ilmiy 
talqin qilinadi: “Tanqidiy tafakkur - nima qilinishi yoki nimaga ishonilishi kerakligi to‘g‘risida qaror qabul qilishga 
yo‘naltirilgan oqilona refleksiv fikrlashdir”.1

Bir qator tadqiqotchi olimlar tanqidiy tafakkurni shakllantirish zaruratini “Boshlang‘ich sinf o‘quvchilarida 
intellektuallikni rivojlantirish, pedagogik faoliyatni optimallashtirish, qulaylashtirishda zarur bo‘lgan axborotni 
qo‘lga kiritish jarayoni” deb ta’kidlaydilar. Jahon psixologiyasida tanqidiy tafakkur bo‘yicha 1-o‘rindagi muallif 
Diana Xalpern esa tanqidiy tafakkurni “ko‘zlangan natijaga erishish ehtimolini oshiradigan kognitiv ko‘nikmalar 
va strategiyalardan foydalanish” deb tavsiflaydi. U o‘zining “Психология критического мышления” asarida: 
“Faol va interaktiv bilishning bir necha darajalarida bir vaqtda ro‘y beradigan jarayon tanqidiy fikrlash bo‘lib 
hisoblanadi. Tanqidiy fikr egasiga hiyla va nayranglar kamroq ta’sir qiladi, o‘zining shaxsiy qarashlar tizimi 
bo‘lgani uchun ular turli xavf-xatarlardan holi bo‘ladilar”, deb yozadi. Vigotskiy asarlari asosida xulosa qiladigan 
bo‘lsak, tanqidiy tafakkur yuqori darajadagi kognitiv faoliyat bo‘lib, shaxsning o‘z intellektual harakatlarini bosh-
qarish va axborotni tizimli tahlil qilish mahoratidir.

1	 R.Ennis fikri-mantiqiy-pedagogik yondashuvning asoschisi.

Bo‘lajak boshlang‘ich sinf o‘qituvchisi uchun ushbu ko‘nikma umrbod ustunlik beruvchi professional qurol 
hisoblanadi. Axborot oqimi shiddatli bo‘lgan bugungi davrda boshlang‘ich sinf o‘qituvchisi “axborot filtri” vazi-
fasini o‘tashi, ya’ni ishonchli ma’lumotni soxta xabarlardan ajrata olishi shart. Bu qobiliyat o‘qituvchining dars 
berish samaradorligini va o‘quvchilarning kognitiv rivojlanishini ta’minlaydi.

Bo‘lajak boshlang‘ich sinf o‘qituvchilarining tanqidiy tafakkurini rivojlantirish masalasi zamonaviy peda-
gogikada kognitiv psixologiya va funksional savodxonlikning kesishuv nuqtasi sifatida qaralmoqda. Ushbu 
jarayonning nazariy asoslarini tushunish uchun xalqaro ta’lim platformalari va tadqiqot institutlari (Immerse 
Education, 21K School) tomonidan ilgari surilgan fundamental konsepsiyalarni tizimli tahlil qilish lozim.

Tanqidiy tafakkur shunchaki mantiqiy xulosalar yig‘indisi bo‘lib qolmasdan, balki to‘rtta o‘zaro bog‘liq ustun 
- 4K asosiga qurilgan kognitiv tizim hisoblanadi: tanqidiy fikrlash, ijodkorlik, hamkorlik va muloqot. Zamonaviy 
pedagogik nazariyalarga ko‘ra, tanqidiy tafakkur rivojlanishi jarayoni 4K asosida amalga oshadi:

1.	 Tanqidiy fikrlash - ma’lumotlarni tahlil qilish, muammolarni aniqlash va mantiqiy qarorlar qabul qilish qobili-
yati. Ushbu bosqich qolgan uch bosqich bilan integratsiyalashgan holda bo‘lajak o‘qituvchining tanqidiy 
tafakkurini samarali shakllantiradi. 

2.	 Ijodkorlik. Tanqidiy tafakkur ijodkorlik bilan uyg‘unlashganda, bo‘lajak o‘qituvchilar muammolarni yangi va 
innovatsion yechimlar orqali hal qilishga o‘rganadilar, fantaziya va kashfiyot asosida qarorlar qabul qilishga 
imkon beradi. 

3.	 Tanqidiy tafakkur faqat individual qobiliyat emas, balki ijtimoiy muloqot orqali rivojlanadi. Hamkorlik bosqichi 
guruhdagi fikr almashish, vazifalarni birgalikda taqsimlab, birga yechim topishni o‘z ichiga oladi. 

4.	 Muloqot bosqichi tanqidiy tafakkurni boshqalarga yetkazish, fikrlarni baham ko‘rish va konstruktiv 
muhokama qilishni o‘z ichiga oladi. Faqat tahlil va ijod yetarli emas, olingan natijani aniq va tushunarli 
tarzda ifodalash zarur. 

MAVZUGA OID ADABIYOTLAR SHARHI
Tanqidiy tafakkur nazariyasi ko‘plab xorijiy olimlar tomonidan o‘rganilgan.
John Dewey tanqidiy tafakkurni reflektiv fikrlash jarayoni sifatida izohlab, har qanday xulosaga dalillar 

asosida kelish zarurligini ta’kidlaydi. Robert Ennis esa tanqidiy tafakkurni “nima qilish yoki nimaga ishonish 
kerakligi haqida oqilona va reflektiv qaror qabul qilishga yo‘naltirilgan fikrlash” deb ta’riflaydi.

Richard Paul va Linda Elder tanqidiy tafakkurning intellektual standartlari hamda fikrlash elementlari 
modelini ishlab chiqib, uni pedagogik amaliyotga tatbiq etish metodikasini taklif etganlar.

Diane Halpern tanqidiy tafakkurni kognitiv strategiyalar majmui sifatida baholab, uni ta’lim jarayonida 
maxsus mashqlar orqali rivojlantirish mumkinligini asoslagan.

Benjamin Bloomning taksonomiyasida esa tahlil, baholash va yaratish yuqori darajadagi fikrlash ko‘nikma-
lari sifatida e’tirof etilib, tanqidiy tafakkurni rivojlantirishning nazariy asoslaridan biri hisoblanadi.

Ushbu nazariy asoslar bo‘lajak boshlang‘ich sinf o‘qituvchisini passiv bilim uzatuvchidan faol intellektual 
boshqaruvchiga aylantiradi. Tanqidiy tafakkur nafaqat dars o‘tish uslubini, balki pedagogning dunyoqarashini 
va muammolarga nisbatan ratsional yondashuvini shakllantiradi. Tanqidiy fikrlovchi shaxs ochiq fikrlovchi, ana
litik ko‘nikmalar va savol berish san’atini egallagan bo‘lishi lozim. Shundagina u ma’lumotlar oqimidagi faktlarni 
subyektiv fikrlardan ajratadi, dalillarga tayanib xulosa chiqaradi, o‘zining professional qarashlari xato bo‘lishi 
mumkinligini tan olib, o‘z fikrlash jarayonini nazorat qilib, intellektual xatolarini aniqlay oladi hamda kelajakdagi 
qarorlarida bu tajribadan foydalanib ish ko‘radi.

Kognitiv nazariyalar o‘quvchi va o‘qituvchilarda tanqidiy tafakkur qanday rivojlanishini tushuntiradi. Blum 
taksonomiyasiga ko‘ra, tanqidiy fikrlash tahlil, baholash va yaratishni o‘z ichiga olgan yuqori darajadagi fikrlash 
qobiliyatlari orqali rivojlanadi. Tanqidiy tafakkur rivojlanishi insonning fikrlash jarayonlari o‘z-o‘zini anglashiga 
asoslanadi. Bo‘lajak boshlang‘ich sinf o‘qituvchilarida tanqidiy tafakkurni rivojlantirishda ilmiy salohiyatni sifat 
jihatdan yangilashga qaratilgan kompleks yondashuvga tayanamiz. Tanqidiy tafakkurni nazariy tushunchadan 
amaliy ko‘nikmaga aylantirish maqsadida yetti bosqichli rivojlantirish algoritmini tayanch sifatida ko‘rib chiqamiz:

1.	 Muammoni identifikatsiya qilish: vaziyatni aniq belgilash (Identify the problem). 
2.	 Dalillarni to‘plash: ishonchli va tekshirilgan ma’lumotlarga tayanish. 
3.	 Qiyosiy tahlil: turli qarashlarni (viewpoints) o‘zaro solishtirish. 
4.	 Farazlarni tekshirish: shaxsiy subyektiv qarashlardan voz kechish. 
5.	 Mantiqiy xulosa: faktlarga asoslangan yakuniy hukm chiqarish. 



AKTABGACHA VA
AKTAB TA’LIMI

AKTABGACHA VA
AKTAB TA’LIMI

273

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2026-yil, iyul, 7(2)-son

6.	 Kommunikatsiya: xulosani tizimli yetkazish. 
7.	 Refleksiya: olingan natijani tahlil qilish va jarayonni takomillashtirish.

TADQIQOT METODOLOGIYASI
Tanqidiy tafakkurning darajalari bir qator pedagogik metodlar orqali aniqlanadi. Masalan, Y. Yirasek, 

A.  Kernlar tomonidan ishlab chiqilgan yoshlarning bilim olishga bo‘lgan moyilliklarini aniqlovchi testlar, 
D.B. Elkoninning “Grafik diktant”lari, A.L. Vengerning “Nuqtalar bo‘ylab chizish”, I. Shvantsarning “Aqliy rivojla
nishni diagnostika qilish” kabi metodikalari mashhurdir. Shulardan D.B. Elkoninning “Grafik diktant” metodi-
kasini ko‘rib o‘tamiz.

TAHLIL VA NATIJALAR
Ushbu metodologik yondashuv bo‘lajak o‘qituvchilarning professional tayyorgarligini sifat jihatdan yangi 

bosqichga olib chiqadi. Bundan tashqari, bizga ma’lumotlarni tahlil qilish jarayonida emotsional intellekt 
yordamga kelib, quyidagi imkoniyatlarni beradi: ratsional qaror qabul qilish, impulsiv reaksiyalardan voz kechib, 
vaziyatni xolis baholash va “reaksiya o‘rniga mulohaza” tamoyiliga amal qilish; ijtimoiy-emotsional ta’lim (SEL):

•	 o‘qituvchi o‘zining fikrlash qoliplarini anglagan holda, o‘quvchilarda ham mustaqil fikrlash va hissiyotlarni 
boshqarish ko‘nikmalarini rivojlantiradi;

•	 kollaborativ yetakchilik: tanqidiy fikrlovchi pedagog jamoaviy muhokamalarda adolat va maqsad bilan 
yondashib, turli qarashlarni hurmat qilish orqali samarali ish muhitini yaratadi.

Shu tarzda, emotsional intellekt tanqidiy tafakkurga “insoniy qiyofa” baxsh etadi. Bu esa boshlang‘ich 
sinf o‘qituvchisiga nafaqat o‘quv rejasini bajarishda, balki maktab hayotidagi murakkab ijtimoiy-psixologik 
muammolarni aniqlik va ishonch bilan hal qilishda yordam beradi.

Psixologiya va pedagogikada (xususan, R. Paul va L. Elder tasnifi bo‘yicha) tanqidiy tafakkur rivojlanishi 
odatda quyidagi bosqichlarda bo‘ladi:

DARAJA TAVSIFI

Omilkor bo‘lmagan fikrlovchi O‘z fikrlashidagi muammolarni anglamaydi, qarorlarni asosan hissiyotga 
tayanib qabul qiladi.

Tavakkalchi (E’tiroz bildira oluvchi) O‘z fikrlashidagi kamchiliklarni anglay boshlaydi, lekin ularni qanday tuzatishni 
bilmaydi.

Boshlovchi fikrlovchi Fikrlashini nazorat qilishga harakat qiladi, muntazam bo‘lmasada, tahlil qilishga 
urinadi.

Amaliyotchi fikrlovchi Doimiy ravishda tanqidiy tahlil usullaridan foydalanadi, o‘zining intellectual zaif 
tomonlarini biladi.

Ilg‘or(Mahoratli) fikrlovchi Tanqidiy tahlil uning odatiga aylangan, axborotni avtomatik ravishda tekshiradi 
va mantiqiy xulosalar chiqaradi.

Ushbu darajalarni belgilashda tahlil (analiz - axborotni bo‘laklarga bo‘lish va ular orasidagi bog‘liqlikni 
topish), sintez (turli ma’lumotlarni birlashtirib, yangi xulosa chiqarish), baholash (dalillarning ishonchliligi va 
mantiqiyligini tekshirish), o‘z-o‘zini tartibga solish - o‘z fikrlash jarayonidagi xatolarni tuzatish ko‘nikmalari asos 
qilib olingan.

Buning uchun bizga katakli qog‘oz va qalam kerak bo‘ladi. Psixolog yoki o‘qituvchi yo‘nalishlarni aytib 
turadi, respondent esa qalamni qog‘ozdan uzmasdan chiziq chizadi. Masalan, ko‘rsatma quyidagicha bo‘lishi 
mumkin:
•	 Bitta katak o‘ngga. 
•	 Bitta katak yuqoriga. 
•	 Bitta katak o‘ngga. 
•	 Bitta katak pastga. 
•	 Bitta katak o‘ngga... (va hokazo). 

Natijada qog‘ozda ma’lum bir geometrik shakl yoki hayvon tasviri (masalan, it, quyon yoki kalit) hosil 
bo‘lishi kerak. Tanqidiy tafakkur kontekstida bu metodika insonning diqqatni jamlash va mantiqiy ketma-ketlikni 
buzmaslik darajasini ko‘rsatib beradi.

Tanqidiy tafakkurni rivojlantirish oson narsa emas. Bu muayyan yosh davrida tugallanishi va unutilishi 
mumkin bo‘lgan masala ham emas. Tanqidiy tafakkurga olib boradigan aniq-ravshan yo‘llar mavjud bo‘lma-
sa-da, uni paydo qilish uchun quyidagilarga e’tibor qaratishimiz maqsadga muvofiq bo‘ladi:

1.	 Bo‘lajak boshlang‘ich sinf o‘qituvchilarida o‘ziga xos nuqtai nazarni qo‘llab-quvvatlash; 

2.	 Bir fikrdan boshqasining afzalligini asoslash mahoratini shakllantirish; 

3.	 Murakkab muammolarni yechish mahorati; 

4.	 Dalillarga asoslangan holda bahslashishga odatlantirish; 

5.	 Yagona fikrni ishlab chiqish uchun o‘zaro hamkorlikda ishlash mahorati. 

Bo‘lajak boshlang‘ich sinf o‘qituvchilarini faol o‘ylash jarayoniga kiritish, muammoli vaziyatni yechish, 
mantiqiy jarayonlarni oqilona hal etishga o‘rgatish bilim o‘zlashtirishda ijobiy natijalarga olib kelishi muqarrar.

XULOSA VA TAKLIFLAR
Bo‘lajak o‘qituvchilarning tahliliy-tanqidiy qobiliyatlarini oshirish uchun oliy ta’lim jarayoniga yetti bosqichli 

algoritmik yondashuvni (muammoni aniqlashdan refleksiyagacha) tatbiq etish lozim. Dars jarayonlarida “Real-
world problems” hayotiy keyslari va debat usullaridan ko‘proq foydalanish talabalarda mustaqil fikrlash qolipla-
rini shakllantiradi.

Muxtasar qilib aytganda, tanqidiy tafakkur komponentlarining o‘qituvchi tayyorlash tizimiga integratsiyasi 
ta’lim jarayonini yangi sifat bosqichiga olib chiqadi. Mazkur izlanishlar natijasi o‘laroq, tanqidiy tafakkurni peda-
gogik faoliyatning ajralmas qismi sifatida e’tirof etish maqsadga muvofiq.

Foydalanilgan adabiyotlar ro‘yxati:
1.	 Vigotskiy, L. S. (2005). Psixologiya razvitiya cheloveka. Moskva: Izd-vo Smisl.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Geografiya fanlari

